
Terma Reference
	Titulli i shërbimit
	Kërkohet konsulencë nga ekspert/grup ekspertësh për: 
1. Informim për të rinjtë mbi procesin e integrimit në BE dhe programet mbështetëse që ofrohen për ta
2. Lidhjen e të rinjve me mundësi konkrete për punësim, vetëpunësim dhe mbështetje institucionale

	Vendi
	Bashkitë Durrës, Krujë, Shijak

	Organizata
	World Vision Albania

	Departamenti
	Operacionet

	Kohëzgjatja e kornizës kohore
	6 muaj

	Data e fillimit të kontratës
	 Shkurt 2026

	Afati i fundit për dorëzimin e ofertave
	Janar 2026



Informacion në sfond
World Vision (WV) është një organizatë ndërkombëtare humanitare e krishterë, zhvillimi komunitar dhe avokatie. WV punon në 100 vende të botës, duke u shërbyer dhe duke bashkëpunuar me të gjithë njerëzit, pavarësisht nga feja, raca, etnia, kapaciteti, prejardhja ose gjinia. Në Shqipëri, World Vision filloi të punonte në 1999-ën. Prej 25 vitesh puna jonë është fokusuar tek zhvillimi dhe mbështetja afatgjatë për fëmijët, të rinjtë dhe familjet më në nevojë. Qëllimi i përgjithshëm strategjik i World Vision Albania është në partneritet me komunitetet lokale dhe partnerët për të kontribuar në mirëqenien e fëmijëve. Mbrojtja dhe përfshirja sociale e fëmijëve dhe të rinjve janë në fokus të punës tonë.

Qëllimi i programit dhe gjithë ndërhyrjeve të World Vision Shqipëri është të kontribuojë në mirëqenien e fëmijëve, familjeve dhe komuniteteve. Kjo gjë synohet të arrihet ndër të tjera edhe në rritjen e kapaciteteve dhe ndërtimin e aftësive të të rinjve dhe familjeve në tyre në përdorimin dhe menaxhimin e qëndrueshëm të potencialeve lokale. Kjo qasje do ndihmojë në rritjen e aksesit në tregje dhe sigurimin e të ardhurave të qëndrueshme.

Qëllimi i shërbimit
World Vision Albania (WVA) ka një eksperiencë shumë të pasur në punën me të rinjtë, aftësimin dhe fuqizimin e tyre. Përveç trajnimit të tyre nëpërmjet kurrikulave të konsoliduara dhe zbatimit të projekt-modeleve, organizata punon vazhdimisht në sigurimin e informacioneve dhe ndërtimin e aftësive të fëmijëve dhe adoleshentëve. 

KODI RINIA (Këshillim, Orientim në Karrierë, Trajnim në Dixhitalizim dhe IT) është një projekt i financuar nga Ministria e Turizmit, Kulturës dhe Sportit dhe Agjencia Kombëtare e Rinisë, dhe i zbatuar nga World Vision Albania. Projekti synon të fuqizojë të rinjtë në zonat periferike dhe rurale të bashkive të Durrësit, Krujës dhe Shijakut, duke i sjellë ata më afër tregjeve lokale, evropiane dhe globale të punës. Projekti përqendrohet në rritjen e mundësive të punësimit dhe promovimin e iniciativave të vetëpunësimit në sektorë me potencial të lartë për zhvillim lokal, siç është turizmi, duke shfrytëzuar aftësitë dixhitale.

Në kuadër të këtij projekti, WVA kërkon të kontraktojë një ekspert/grup ekspertësh që të ofrojnë konsulencë dhe mentorim për të rinjtë përfitues të projektit dhe më konkretisht:  

1. Hartimi dhe zhvillimi i 5 moduleve/workshop-eve edukative/informuese mbi integrimin në Bashkimin Evropian dhe programet që synojnë përfshirjen dhe fuqizimin e të rinjve. Të rinjtë do të njihen me mundësitë që BE ofron për zhvillimin e karrierës, studimet dhe punësimin, duke shqyrtuar skemat si Erasmus+, ESC, IPA, etj., për zhvillim profesional dhe ndërkombëtarizim. Ky shërbim pritet të ofrohet gjatë muajve Shkurt-Mars 2026. 
2. Zhvillimi i një sesioni simulues të një procesi vendimmarrës në BE, për të forcuar të kuptuarit dhe përfshirjen aktive të të rinjve. Ky sesion do të lejojë të rinjtë të përjetojnë një proces demokratik të politikëbërjes brenda BE-së, duke kuptuar sesi hartohen vendimet dhe si mund të ndikojnë aktivisht në integrimin e Shqipërisë. Ky shërbim pritet të ofrohet brenda muajit Prill 2026.
3. Hartimi i moduleve dhe organizimi i 4 workshop-eve për orientim në karrierë dhe këshillim mbi mundësitë për punësim apo vetëpunësim në sektorë të ndryshëm. Këto workshope do të ndihmojnë të rinjtë të kuptojnë se si të strukturojnë rrugën e tyre profesionale, të përgatiten për intervista pune dhe të prezantojnë veten tek punëdhënësit. Ky shërbim pritet të ofrohet brenda muajit Prill 2026.
4. Ofrimi i mentorimit individual për 50 të rinj, konsultime dhe rekomandime të personalizuara pas trajnimeve/workshopeve për të ndihmuar të rinjtë të hartojnë strategji dhe plane konkrete për punësim ose sipërmarrje. Ky shërbim pritet të ofrohet gjatë muajve Maj-Qershor 2026.
5. Identifikimi i të rinjve me ide apo iniciativa dhe orientimi i tyre drejt skemave të mbështetjes institucionale, financiare apo teknike (lokale ose ndërkombëtare). Ky aktivitet do të identifikojë të rinjtë me ide inovative dhe do t’i drejtojë ata drejt fondeve mbështetëse ose skemave të BE-së për zhvillim të bizneseve të reja. Ky shërbim pritet të ofrohet brenda muajit Qershor 2026. 

Përgjegjësitë e ekspertit/grupit të ekspertëve të kontraktuar:

1. Hartimi i moduleve edukative/informuese mbi integrimin në Bashkimin Evropian dhe programet që synojnë përfshirjen dhe fuqizimin e të rinjve (si Erasmus+, ESC, IPA, etj.).
2. Zhvillimi i workshop-eve për informimin e të rinjve mbi integrimin në Bashkimin Evropian dhe programet që synojnë përfshirjen dhe fuqizimin e të rinjve (Do të zhvillohen 5 workshope një-ditore me nga 30 të rinj/workshop. Tre workshope do të zhvillohen në bashkinë Durrës, një në bashkinë Krujë dhe një në bashkinë Shijak duke arritur 150 të rinj të informuar).
3. Përgatitja dhe zhvillimi i një sesioni simulues të një procesi vendimmarrës në BE, për të forcuar të kuptuarit dhe përfshirjen aktive të të rinjve. 
4. Përgatitjen e një raporti përfundimtar për ofrimin e sesioneve informuese mbi integrimin në BE, me gjetje dhe rekomandime në lidhje me këtë proces;
5. Hartimi i moduleve për orientim në karrierë dhe këshillim për të rinjtë mbi mundësitë për punësim apo vetëpunësim në sektorë të ndryshëm.
6. Organizimi i workshop-eve për orientim në karrierë dhe këshillim për të rinjtë mbi mundësitë për punësim apo vetëpunësim në sektorë të ndryshëm. (Do të zhvillohen 4 workshope me nga 15 të rinj. Dy workshope do të zhvillohen në bashkinë Durrës, një në bashkinë Krujë dhe një në bashkinë Shijak). 
7. Ofrimi i mentorimit individual dhe rekomandimeve të personalizuara pas trajnimeve /workshopeve për të ndihmuar të rinjtë të përgatisin plane konkrete për punësim ose ndërmarrje vetjake. (15 ditë pune për 50 të rinj në total në varësi të të rinjve të identifikuar në të tre bashkitë). 
8. Identifikimi i të rinjve me ide apo iniciativa dhe orientimi i tyre drejt skemave të mbështetjes institucionale, financiare apo teknike.
9. Mbështetje dhe lidhje e të rinjve me aktorë të tregut të punës – përfshirë sektorin privat, publik dhe akademik – për të eksploruar mundësi punësimi apo praktike.
10. Përgatitjen e një raporti përfundimtar për ofrimin e workshopeve mbi orjentim dhe këshillim karriere, duke përfshirë gjetjet dhe rekomandimet në lidhje me këtë proces;
11. Përgatitjen e një kalendari/plani pune se kur planifikohen të ndodhin të gjitha aktivitetet dhe detyrat e cilësuara në termat e referencës, si do të organizohet puna për ti arritur në kohë dhe me cilësi dhe duke përshkruar ndarjen e detyrave në rast të një grupi ekspertësh.
12. Prodhimin dhe dorëzimin e produkteve përfundimtare në soft copy dhe pasi të jenë miratuar nga WVA të dorëzohen të firmosura hard copy;
13. Komunikim dhe bashkëpunim të vazhdueshëm me stafin e projektit të WVA, duke u konsultuar për cdo proces të shërbimit.
14. Koordinim dhe lehtësim të takimeve me të rinjtë duke iu përshtatur orareve kur të rinjtë janë të disponueshëm për të marrë pjesë;
15. Cështjet administrative si organizimi i takimeve, njoftimi i pjesëmarrësve, rregullimet logjistike (përfshirë ambientet), etj., do të organizohen dhe koordinohen me stafin e projektit të WV.
16. Materialet e trajnimit (modulet, guida facilitimi, testet para/pas trajnimit, formularët e vlerësimit, fletëpalosje, axhenda e takimeve, materiale të tjera të nevojshme) do të sigurohen nga ekspertët.
17. Shërbimet e kërkuara do të ofrohen në zonat periferike dhe rurale të Bashkive Durrës, Krujë dhe Shijak – përfshirë zona si Sukthi, Katundi i Ri, Rrashbulli dhe Manëz, dhe transporti për ekspertët për në këto zona nuk mbulohet nga WVA por duhet të sigurohet nga vetë ekspertët.
Afati për zbatimin e shërbimit
Bazuar në përshkrimin në ToR e publikuar, eksperti/grupi i ekspertëve duhet të sigurojë shërbimet e kërkuara gjatë periudhës Shkurt – Qershor, 2026.
Produkte të dorëzueshme
Eksperti/grupi i ekspertëve pritet të dorëzojë produktet e mëposhtme:
· Modulet mbi integrimin në Bashkimin Evropian dhe programet që synojnë përfshirjen dhe fuqizimin e të rinjve (si Erasmus+, ESC, IPA etj.).;
· Guidë facilitimi mbi sesionin simulues të një procesi vendimmarrës në BE.
· Raport përfundimtar për ofrimin e sesioneve informuese mbi integrimin në BE, me gjetje dhe rekomandime;
· Modulet për orientim në karrierë dhe këshillim për të rinjtë mbi mundësitë për punësim apo vetëpunësim në sektorë të ndryshëm.
· Guidë facilitimi mbi zhvillimin e workshopeve mbi orjentim dhe këshillim karriere.
· Raport përfundimtar për ofrimin e workshopeve mbi orjentim dhe këshillim karriere, duke përfshirë gjetjet dhe rekomandimet në lidhje me këtë proces;
· Cdo dokument tjetër të prodhuar gjatë ofrimit të shërbimit (lista, minuta takimi, agjenda, plane pune, pre/post teste, flete vleresimi, time sheet, etj). 
Propozimi/Dokumentet e nevojshme për dorëzim
Ju lutemi dorëzoni dokumentet e mëposhtme:
· Shprehje interesi për ofrimin e shërbimit dhe ndarjen e roleve dhe përgjegjësive të ekspertit ose grupit të ekspertëve (kush do të bejë cfarë, mbështetur në ekspertizë në rastin e një grupi ekspertësh);
· Curriculum Vitae të ekspertit/ekspertëve për kompetencat që zotërojnë ku të theksohet ekspertiza dhe njohja me procesin e integrimit në BE, eksperienca në punën me të rinjtë, bashkëpunimi me institucionet publike dhe private, eksperiencë në orjentimin e të rinjve drejt skemave të financimit (dëshmi të rasteve të suksesshme); 
· Përmbledhje e projekteve/shërbimeve të ngjashme në të njëjtën fushë të ofruara nga eksperti apo grupi i ekspertëve;
· Propozim teknik / metodologji të qartë se si synohet të arrihen shërbimet e përcaktuara në termat e referencës, me cilësi dhe në kohën e parashikuar. 
· Kalendar planifikimi, ku cilësohen ndarjet e aktiviteteve dhe angazhimi për ditët e punës sic janë cilësuar në Termat e Referencës, mbi përmbushjen e rezultateve te pritura, duke u fokusuar në mënyrën se si eksperti ose grupi i ekspertëve e parashikon procesin e sugjeruar në ToR dhe maksimizimin e ditëve të punës;
· Oferta financiare në total duke përfshirë të gjitha taksat e aplikueshme dhe kostot e lidhura me ofrimin e shërbimit. 
· Dëshmi penaliteti dhe të jetë i pastër nga mosmarrëveshjet ligjore që kanë përfunduar në Gjykatë në tre vitet e fundit. (e –Albania);
· Kodin e Sjelljes së Furnizuesit i nënshkruar.



· Formen e regjistrimit te biznesit te plotesuar dhe nenshkruar


Nëse jeni një kompani / organizatë / agjenci e regjistruar, ju lutemi jepni gjithashtu:
· Numri i Regjistrimit Tatimor (NIPT)
· Ekstrakt i përditësuar i krijuar nga Qendra Kombëtare e Regjistrimit (QKR)
· Jepni dy vitet e fundit të pasqyrave financiare të audituara ose paraqitjen e taksave, ose dokumente të ngjashme

Propozim teknik
Në këtë pjesë, aplikantët do të përshkruajnë qasjen dhe metodologjinë për zbatimin e detyrave. Propozimi do të përfshijë gjithashtu një deklaratë që përshkruan arsyetimin për numrin dhe përvojën përkatëse të ekspertëve që do të përfshihen për shërbimin dhe të argumentojë se pse këto kompetenca përmbushin kriteret e ToR. Përbërja e ekipit dhe shpërndarja e detyrave duhet të jetë një seksion specifik i propozimit teknik

Propozim Financiar
Aplikantët duhet të ofrojnë një buxhet të detajuar për realizimin e të gjitha detyrave dhe aktiviteteve të parashikuara në këtë thirrje. Në Ofertën Financiare të detajohen tarifat totale të konsulencës, duke përfshirë të gjitha taksat përkatëse dhe duke mbuluar të gjitha aspektet logjistike dhe administrative të zbatimit në të gjitha zonat ku do ofrohet shërbimi (Bashkitë Durrës, Krujë dhe Shijak).




* Nuk ka Negocim Çmimi: Ju lutemi vini re se ky tender ndjek qasjen “best and final offer” (BAFO). Ekspertët pritet të paraqesin që në fillim çmimin e tyre më konkurrues dhe një propozim të plotë, pasi nuk do të kryhen negociata mbi çmimin pas afatit të dorëzimit të ofertave. 
**World Vision Albania ruan konfidencialitetin e ofertës dhe dokumentacionit që ju dorëzoni bazuar në politikat strikte të prokurimit. 

Kriteret për vlerësimin e aplikimeve
Një Komision Ofertues sipas kritereve të mëposhtme do të vlerësojë aplikimet:
I-Propozimi teknik (70%)
· Cilësia teknike dhe qartësia e metodologjisë që planifikohet të aplikohet dhe referencat shkencore të propozimit (30%);
· CV-te/Eksperienca e aplikantit/eve dhe kompetencat në zotërim të lidhura me procesin e integrimit në BE, punën me të rinjtë,  etj. (20%);
· Njohje e mirë praktike mbi eksperienca të ngjashme të shërbimeve dedikuar të rinjve në Shqipëri, dëshmi mbi ketë njohur nga praktika (10%);
· Kalendari i planifikimit të veprimtarive dhe ndarja e qartë e detyrave në ditë pune (10%)

II-Propozimi Financiar (30%)
[bookmark: _Toc31399275]III- Vlerësimi Përfundimtar dhe Dhënia e Kontratës
Kontrata do t'i jepet propozimit më të mirë teknikisht të pranueshëm duke marrë parasysh çmimet e propozuara.

Formula e mëposhtme do të përdoret për vlerësimin e kombinuar teknik dhe financiar të propozimeve:
Propozimit financiar të vlerësuar më pak ( Fm ) i jepet rezultati maksimal financiar (Sf) prej 100. Formula për përcaktimin e rezultateve financiare (Sf) të të gjitha Propozimeve të tjera llogaritet si më poshtë:
Sf = 100 x Fm / F, në të cilën "Sf" është rezultati financiar, " Fm " është çmimi më i ulët dhe "F" çmimi i propozimit në shqyrtim.
Peshat e dhëna për propozimet teknike (T) dhe financiare (P) janë:
T = 70, dhe
P = 30
Propozimet renditen sipas rezultateve të tyre të kombinuara teknike (St) dhe financiare (Sf) duke përdorur peshat (T = pesha e dhënë për Propozimin Teknik; P = pesha e dhënë për Propozimin Financiar; T + P = 1) si më poshtë: S = St x T% + Sf x P%.
Vetëm ofertuesit që kanë kaluar procesin e parakualifikimit të propozimeve teknike dhe administrative do të konsiderohen për vlerësimin e propozimeve financiare.

Per aplikimin:
a- Procedurë Aplikimi :
1. Afati kohor për dërgimin e aplikimeve është Janar 2026
2. Aplikimet duhet të dërgohen nëpërmjet sistemit Provision të WVA 
  
Shënime lidhur me Politikën e Mbrojtjes së Fëmijëve dhe të Rriturve në Shqipëri të World Vision: Të gjithë njerëzit që punojnë për World Vision Shqipëri, ose që vizitojnë programuesit e saj, janë të detyruar të nënshkruajnë Politikat dhe Protokollet e Sjelljes për Mbrojtjen e Fëmijëve dhe të Rriturve. Kjo politikë synon të krijojë një mjedis organizativ të sigurt për fëmijët dhe bazohet në parimet e KDF të OKB-së dhe protokollet e saj.
Shënim i rëndësishëm: Kontrata do t'i jepet fituesit pas dorëzimit të dokumenteve zyrtare që vërtetojnë se ekipi i plotë i projektit përputhet me rregullat dhe procedurat e mbrojtjes së fëmijëve. Aplikanti i përzgjedhur do të informohet për dokumentet e kërkuara përpara përfundimit të kontratës.

Parimet e mbrojtjes së fëmijëve përfshijnë shkurtimisht, por nuk kufizohen në:
· Trajtojini fëmijët me respekt dhe dinjitet
· Dëgjoni pikëpamjet dhe mendimet e fëmijëve
· Informoni prindërit/kujdestarët/at ligjorë të fëmijëve dhe merrni një pëlqim me shkrim përpara çdo ndërveprimi me fëmijët (kjo përfshin leje të posaçme me shkrim kur bëhet fjalë për fotografi/video)
· Jini të ndjeshëm ndaj moshës dhe pjekurisë së fëmijës, prejardhjes kulturore dhe normave lokale sociale dhe familjare dhe respektoni ato
· Visheni në mënyrë të përshtatshme nga ana kulturore.
· Jini gjithmonë në shoqërinë e një të rrituri tjetër (mundësisht prindi/kujdestari ose mësuesi) kur takoni një fëmijë
· Të gjithë vizitorët në projektet WVA duhet të jenë të shoqëruar nga stafi i WVA
· Mos abuzoni me fëmijët (abuzimi seksual, emocional, psikologjik dhe fizik).

*Ju lutemi vini re se personeli dhe vizitorët e World Vision Albania pritet të raportojnë menjëherë tek Drejtori Kombëtar çdo dyshim për abuzim me fëmijët. WV ka politika dhe procedura që i përgjigjen akuzave, gjë që lejon një proces që respekton të gjithë të përfshirët. World Vision Albania mban qëndrimin se të rriturit janë gjithmonë përgjegjës për sjelljen e tyre me një fëmijë, edhe nëse një fëmijë sillet në mënyrë joshëse.

Oferte%20financiare%20template.xlsx
Sheet1

				Aktiviteti		Vendi		Periudha kohore		Nr i diteve		Tarifa/ Dite
(perfshite te gjitha taksat)		Kosto Adminstrative ne total  (perfshire kosto transporti, logjistike, etj)		Total 

		1

		2

